
· Rreth Autoritetit Kontraktor
Qendra e Pritjes për Azil, në vijim “QPA”, organizohet dhe funksionon si institucion varësie në Ministrinë e Brendshme. Eshtë person juridik publik, buxhetor, në varësit të Ministrit përgjegjës për çështjet e azilit dhe të refugjatëve, me seli në Tiranë. Organizimi dhe funksionimi i qendrës rregullohet me vendim të Këshillit të Ministrave. Organika e Institucionit është përbërë nga Titullari i Institucionit hallka më e lartë në hierarki dhe dy sektorët ai i Mbështetjes së Azilikërkuesve (3 specialistë) dhe Sektori i Financës dhe Shërbimeve Mbështetëse (1 Përgjegjës Sektori dhe 10 specialistë).
Qëllimi i Qendrës së Pritjes për Azil është akomodimi  dhe trajtimi i personave të huaj me apo pa shtetësi të cilët kanë paraqitur kërkesën për mbrojtjen ndërkombëtare dhe kanë të drejtën të qëndrojnë deri në momentin kur merret vendimi përfundimtar.
Qendra ofron strehim, akomodim, ruajtje dhe siguri fizike në plotësimin e nevojave jetike bazë për azilkërkuesit. Qendra përfshin trajtimin me ushqim të azilkërkuesve bazuar në normat ditore si dhe në vlerësim të karakteristikave të tyre (për të rriturit sigurohen të paktën 3 vakte ushqimore në ditë ndërsa për fëmijët 4 vakte ushqimore) duke konsideruar që menutë ditore të kenë vlerat bazë ushqimore në përputhje me preferencat/ kufizimet dietike të grupeve të veçanta të azilkërkuesve (Grupet sipas besimit fetar, vegjetarianë, alergjikët) të nevojshme për mirëqenien e azilkërkuesve.
Qendra gjithashtu përfshin trajtimin me veshmbathje dhe artikuj të higjienës personale bazuar në kërkesat që azilkërkuesit bëjnë pranë Sektorit të Mbështetjes së Azilkërkuesve.
Qendra siguron që i akomoduari përfiton kujdesin e nevojshëm shëndetësor me të gjithë  elementët e saj si dhe shoqërimin e azilkërkuesit për çdo lloj shërbimi tjetër.
Një tjetër shërbim që qendra ofron për azilkërkuesit janë dhe shërbimet sanitare dhe kushtet higjienike ku sigurohen që hapësirat e përbashkëta të jenë të pastruara dhe të mirëmbajtura. Në ambientet e qendrës ofrohen biblioteka, sallë lojërash si dhe shërbim interneti.
Gjithashtu qendra ofron asistencë psikologjike nga psikologu i QPA-së; asistencë lidhur me përfitimin e të drejtave të tilla si e drejta për arsim duke ngarkuar sektorin përgjegjës (SMA); ndihmë ligjore e cila sigurohet nga komunikimi me këshilltarë ligjorë përfaqësues të UNCHR-së dhe RMSA, OJF që ofrojnë ndihmë juridike falas.

· Kuadri ligjor
Rregullorja e brendshme e Qendrës së Pritjes për Azil, e miratuar me Urdhër të Ministrit me Nr.371, datë 13.11.2020 “Për miratimin e rregullores së brendshme të Qendrës Kombëtare Pritëse Për Azilkërkuesit”; Ligji nr. 44/2015 “Kodi i Procedurës Administrative të Republikës së Shqipërisë”; ligjin nr. 10/2021, “Për azilin në Republikën e Shqipërisë”, ligjin nr. 9936, datë 26.6.2008 “Për menaxhimin e sistemit buxhetor në Republikën e Shqipërisë”, i ndryshuar; ligjin nr. 10296, datë 08.07.2010 “Për menaxhimin financiar dhe kontrollin”, i ndryshuar; Ligji 162/2020 “Për prokurimin publik”; vendimi i Këshillit të Ministrave nr.630, datë 27.10.2021 “Për organizimin dhe funksionimin e Qendrës së Pritjes për Azil”, si dhe akteve të tjera ligjore dhe nënligjore në fushat përkatëse. Marrëdhëniet e punës së punonjësve të QPA-së rregullohen sipas dispozitave të ligjit nr.7961, datë 12.7.1995, “Kodi i Punës i Republikës së Shqipërisë”, të 
ndryshuar.

· E drejta për t’u informuar dhe për t’u ankuar
· Koordinatori për të drejtën për informim, Qendra e Pritjes për Azil
Emri Mbiemri: Monika Hima
E-mail: qkpa2004@gmail.com
Adresa: Myslym Keta, Tiranë
Orari : E hënë- E enjte 08:00-16:30        E premte 08:00- 14:00
· Formatet e kërkesës dhe ankesës sipas parashikimeve ligjore të ligjit nr.119/2014 “Për të drejtën e informimit”

· Mekanizmat kontrollues dhe monitorues që veprojnë në QPA  
Qendra e Pritjes për Azil raporton periodikisht drejtpërdrejt Ministrit, për çështjet e azilkërkuesve të akomoduar në Qendër. Gjithashtu një ndër mekanizmat tanë kontrollues dhe monitorues të punës janë raportet e auditimit dhe rekomandimet e avokatit të popullit.

· Transparencë mbi procedurat e prokurimit
Hartimi, planifikimi, menaxhimi eficient dhe efektiv i buxhetit për plotësimin e nevojave të azilkërkuesve merr një rëndësi të veçantë për institucionin tonë.
Ndjekja, realizimi dhe raportimi i buxhetit është bërë nëpërmjet evidencave progresive të realizimit të buxhetit ku për çdo muaj raportohet në Drejtorinë e Buxhetit dhe Menaxhimit Financiar.
Procedurat e prokurimit janë të publikuara në sistemin e Agjencisë Prokurimit Publik çdo fillim viti personat përgjegjës hartojnë regjistrin e parashikimeve për nevojat e autoritetit kontraktor, i cili është i publikuar në sistemin e APP  dhe çdo procedurë monitorohet vetë nga APP.
Adresa: Rruga “Myslym Keta”, Babrru, Tiranë 

